
HOOFSTUK 4

TEORETIESE FUNDERING VAN DIE AARD FEN WESE, ASOOK DIE DOEL EN
TAAK VAN DIE BEROEPSLEIDINGPROGRAM

INLEIDING

voorligtingsdienste soos dié deur die beroepsleidingprogram
aangebied, is belangrik vir die jeugdige. Hierdeur word hy
in staat gestel om maksimaal voordeel uit die verskeiden-
heid opvoedkundige keuses en beroepskeuse waarvoor hy te
staan kom, te trek (Watts, 1988:473). Terwyl naskoclse en
tersiére beroepsonderwys belangrik is, blyk dit dat werks-
verwante waardes en gesindhede in die skool binne die loop-
baanoriénteringsituasie gewek en gesteun moet word
(DOK(AV), 1990:63).

Wwat die blanke mannekragvoorsiening betref, wys demografie-
se studies daarop dat die verhouding van blankes tot die
totale bevolking van die RSA, van 20% in 1990 gaan afneem
tot 13% in die jaar 2000 (De Jager, 1990:25). wat die vlak
van die totale mannekrag betref, blyk dit dat in 1985 +11%
van die ekonomies bedrywige bevolking hoévlakmannekrag was
(minstens 2 jaar na matriekvlak); 25% middelvlakmannekrag
(minstens st 7 of st 8 kwalifikasie met minstens 'n paar
weke of maande opleiding), terwyl daar nie 'n duidelike
beeld ten opsigte van laevlakmannekrag bestaan nie. Volgens
Louw (1989:16) het daar in 1980 'n tekort van ongeveer
263 000 hoévlakmannekrag bestaan teenoor die geprojekteerde
tekort in die Jjaar 2000 van ongeveer 228 000. In 1980 was
daar reeds 'nm ooraanbod van 290 000 middelvlakmannekrag
teenocor die geprojekteerde oorskot van ongeveer 3 416 000
in die jaar 2000. Wat die laevlakmannekrag betref, was daar
reeds 'n oorskot van 3 232 000 in 1980 teenoor die verwagte

‘oorskot van ongeveer 4 748 000 in die jaar 2000.

Hieruit blyk duidelik dat die skool se bercepsleidingpro-
gram die leerling deeglik moet voorberei met die oog op die
doeltreffende mannekragvoorsiening in die RSA ten einde
ekonomiese welvaart en gepaardgaande harmonie op die so0sio-
maatskaplike terreine te skep (vgl. Liebetrau, 1987(a):
7-9).

Die opvoedkundige program in die Transvaalse Onderwysdepar-
tement word saamgestel uit 'n program wat -

* amptelik daargestel is en
* deur skole self ingevoer word op grond van die opvoedkun-

dige waarde daarvan.
Die akademiese program behels onderrig van -

* eksamengerigte en

* nie-eksamengerigte skoolvakke.

Die eksamengerigte vakke kulmineer in 8 onderskeibare stu-
dierigtings in die senior sekondére fase, wat binne die
stelsel van gedifferensieerde onderwys lei tot verwerwing
van 'n Senior Sertifikaat met of sonder matrikulasievrystel-
ling. Die graad waarop die vakke geneem word, bepaal die

tipe sertifikaat wat uitgereik sal word.

Volgens Basson (1979:46) kan die eksamen- en sertifikaatge-
rigte program van die Transvaalse Onderwysdepartement waar-
deer word deur die -

* intrinsieke waarde wat dit vir die kind inhou; en

* konkretisering van die sosiaal-maatskaplike in terme van

kennis en geskooldheid.

Die nie-eksamengerigte vakke of jeugprogramme, is 'n uit-

breiding en aanvulling van die akademiese program met die



111

oog op toerusting en voorbereiding van die kind vir sy
huidige en toekomstige beroepsloopbaan (Watts, 1988:474).
Deur die skool gee die opvoedkundige program gestalte aan
die buitemuurse program van aktiwiteite. Dit spreek vanself
dat die beroepsleidingprogram om hierdie rede relevant moet

wees.,

Volgens subverslag 5 vén die Waltersverslag (DOK(AV), 1990
(a): 5) 1is relevante onderwys daarop ingestel om die kind
voor te berei vir die eise van die volwasse lewe. Met inag-
neming van die kind se vermoé, is dit gemik op relevante
kennis, vaardighede, houdings en gesindhede, asook kultuur
en omgewing (Watts, 1988:476).

In samehang hiermee, moet ook in gedagte gehou word dat die
hele kwessie van werkstevredenheid aanleiding gee tot
intellektuele aktiwiteite binne die werksituasie (Sharp &
Weideman, 1989:557-559).

BEHOEFTE AAN 'N VERANTWOORDBARE BEROEPSLEIDINGPROGRAM

Die beroepswéreld word meer gekompliseerd en gespesiali-
seerde tegnologie noodsaak gespesialiseerde beroepsleiding
ten einde die jeugdige te begelei tot 'n opvoedkundig ver-
antwoordbare beroepskeuse (Marais, 1987:258)., Die kind moet
op skool doelgerig ge-oriénteer word om aan die einde van
sy skoolloopbaan 'n verantwoordbare beroepskeuse te kan
maak. Dit vereis omvattende deskundige begeleiding deur 'n

gekwalifiseerde (kundige) onderwyservoorligter wat oor 'n

'n "skoolvoorligtingsillabus",

aantal Jjare aan die hand van
die jeugdige vir sy beroepskeuse voorberei (Lamprecht,
1989:503-504; Marais, 1987:258). Dit behoort die jeugdige
in staat te stel om binne die beroepsleidingprogram tot
volle selfaktualisering te kom (Engelbrecht, 1988:39).
Selfaktualisering is 'n langdurige proses wat uiters belang-

rik is vir behoorlike beroepsvolwassenheid.

Die jeugdige wat op die drumpel van bercepstoetrede staan,
ervaar dikwels gebrek aan kennis en selfs gebrekkige ver-
beeldingskrag met betrekking tot sy beroepskeuse. Talle
jeugdiges beland gevolglik dikwels in "algemene" en '‘oorbe-
volkte" bercepe (Blum & Balinsky, 1959:405).

Dit wil voorkom of die skool se beroepsleidingprogramme
sterk steun op psigometriese toetsing (Labuschagne, 1987:
14), Binne die beroepsleidingprogram behels dit hulp tot -

s5kool~, studierigting-~ en vakkeuse;
gesonde studiehouding, -metodes en -gewoontes;
aanvaarbare aanpassingstegnieke op alle gebiede;

* % ¥ %

sy bepaalde berocepskeuse, ascok die vereistes wat deur
hierdie keuses aan die jeugdige gestel sal word (Fourie,
1974:9-10);

die bemeestering van die tegnologie; en

* vestiging van die begrip van menslikheid by die jeugdige
(Marais, 1987:260).

Deur die berocepsleidingprogram moet die jeugdige gehelp

word om ‘'

n realistiese beroepskeuse te maak. Dit word ge-
doen op grond van sy bewuste kennis met betrekking tot die
eise wat die gekose beroep(-srigting) stel, maar ook die
geleenthede wat dit aan hom kan bied (Engelbrecht,
1988:36-37; 40-41; ook Watts, 1988:476). Deur opvoedkundige
leiding kan die jeugdige begelei word sodat hy in staat sal
wees om die voor- en nadele verbonde aan 'n bepaalde beroep

te kan evalueer en om self toekomsbesluite te kan maak.

Bepaalde beroepsvaardighede wat interne sekuriteit aan die
individu kan bied, soos byvoorbeeld goeie skoolopleiding,
gesonde werksgewoontes, 'n gebalanseerde persoonlike waar-
de~ en normestruktuur moet by die jeugdige gevestig word.
Marais (1987:261) stel dit dat te veel mense geluk en seku-
riteit soek 1in eksterne faktore soos byvoorbeeld materiéle
gewin.



DIE AARD EN WESE VAN DEROEPSLEIDING BINNE DIE OPVOEDKUNDIGE
LEIDINGPROGRAM VAN DIE SEKONDERE SKOOL

Die skool se taak binne die opvoedkundige leidingprogram is
om die kind op te voed binne die gemeenskap se norm- en
waarde-sisteem en om geselekteerde vakinhoude te orden, dit
aan te bied en om die kind, 1in ooreenstemming met sy poten-
siaal, van kennis en vaardighede te voorsien ten einde 'n
sinvolle berocepsbestaan te kan voer (Arnold et al., 1988:

86-B7; Watts, 1988:477).

Volgens die RGN-ondersoek na onderwysvoorsiening, Werkkomi-
tee-verslag nr 7 (RGN, 1981(a):14), is dit nodig om die
jeugdige te oriénteer en tot beroepskeuserypheid te bege-
lei, sodat hy sy potensiaal optimaal ontwikkel. Sodanige
begeleiding in sowel die primére as die sekondére skool, is
die gemeenskaplike taak van die onderwyservoorligter, die
skoolhoof en vakonderwysers sowel as diegene wat op een of

ander wyse met die kind opvoedkundig bemoeienis maak.

In die begeleidingsituasie bestaan daar opvoedingsverhou-
dings wat groei wuit die individuele bemoeienis van die
onderwyservoorligter met die 3jeugdige (Muro & Dinkmeyer,
1977:17), Die verhoudings is gegrond op wedersydse respek,
warmte en positiewe agting. Die beroepsleidingprogram moet

die jeugdige se reg tct cntwikkeling en die maak van keuses

op sy bepaalde ontwikkelingsvlak, asook sy verantwoordelik-

heidsaanvaarding respekteer (Mortenson & Schmuller, 1976:
23).

Die skool behoort in die opvoedkundige leidingprogram daar-
na te streef om die kind voor te berei vir sy rol as volwas-
se en verantwoordelike landsburger (Haasbroek et al., 1978:
14). In hierdie bemceienis word die jeugdige gehelp tot
probleemoplossing, of minstens verligting daarvan, ten
einde optimale self-toerekenbaarheid en selfbeheer te kan
bekom. As hulpdiens is opvoedkundige leiding (met beroeps-

leiding as deeldissipline}, 'n geintegreerde komponent van
die gedifferensieerde onderwysstelsel (Haasbroek et al.,
1978:1; 17-1B; ook Kruger, 1982:12-16)}. Derhalwe is dit
gerig op die -

* stimulering van die leerling se gesonde en gebalanseerde

persoonlikheidsontwikkeling;
* hulpverlening aan die leerling wat probleme ervaar; en

* algemene skoling van die leerling om oorwoé& besluite te
kan neem indien hy met probleme gekonfronteer word
{Kruger, 1982:12; KOD, 1981:7).

Beroepsleiding moet die geleentheid skep vir elke individu
om die beroepswéreld te verken, dit te ondersoek en om
gestimuleer te word tot 'n intense beroepsbelangstelling.
opvoedkundig verwys dit na die daarstel van ervarings om
die leerling te help om homself te verstaan ten einde 'n

sinvolle beroepsloopbaan te kan volg.

As diens verwys beroepsleiding na prosedures wat georgani-
seer is om 'n "hulp”-verhouding daar te stel (Shertzer &
Stone, 1976:38). Dit dui verder op kontinue persoonlikheids-
voorligting en opvoedkundige leiding aan die kind sodat sy
persoonlikheidsontplooiing gebalanseerd plaasvind en dit sy
skolastiese vordering kan verseker (Kruger, 1977:6). Afhang-
ende van die dringendheid van byvoorbeeld die leerling se
eie probleme, kan hierdie bemoeienis oor etlike weke, maan-
de of selfs na 'n periode van onderbreking op 'n individue-
le basis hervat word (Van Heerden, 1983:58).

Kruger (1982:39) beskou beroepsleiding as gebeure waar die
jeugdige gelei en gehelp word tot (berceps-)}volwassenheid:

(1) pit impliseer kennis en begrip van -

* beroepe en die eise wat elkeen stel;

* nie-beroepsrolle soos aesins-  on ander vourplig
tinge; en
* opvoedkundige geleenthede en sy porcoonlibo ofone

skappe soos belangstellings, aanleqg, o 5o meos .

(2) Die Fjeugdige moet gehelp word om sy moontIilkhode on
beperkinge te leer ken en die verband tussen hicerdic
eienskappe en sy berovepskeuse, sy nie-beroepsrolkcusc
en die opvoedkundige geleenthede in te sien en dit te

begryp.

(3) Die jeugdige moet gelei word tot doelmatige beroepskeu-

se.

(4) Hulpverlening aan die Jjeugdige ten opsigte van die
persoonlike eise wat die ocorgang na die beroepswéreld

aan hom gaan stel.

DIE NOODSAAKRKLIKHEID VAN LOOPBAANORIENTERING BINNE DIE OP-
VOEDKUNDIGE LEIDINGPROGRAM

Die kind moet in die skool en daarbuite sinvol voorberei
word vir die toekoms wat op hom wag (Kruger, 1982:6). Op
grond van natuurwetenskaplike ontdekkings en die ontwikkel-
ing op tegnologiese gebied kan die beroepswéreld moontlik
in die jaar 2000 totaal anders daar uitsien as tans. Soda-
nige vernuwing moet vroegtydig en betroubaar akkommodeer
word in 'n  verantwoordbare loopbaanoriénteringsprogram
binne~ sowel as buiteskools (Griffin, 1989:24-25; wvgl.

Kruger, 1977:5).

Die noodsaaklikheid vir loopbaanoriéntering word beklem-
toon deur die tegnologiese en industriéle ontwikkeling wat
die gespesialiseerde en komplekse beroepswéreld tot stand
gebring het (Buzzel, 1989:8; Edmunds, 1989:9).

Volgens Joubert (1985:1) het die tegnologie toenemende en
deskundige toepassingsmoontlikhede geskep. Dit gaan gepaard

met die internasionale ekonomie wat verskeidenheid en spe-
sialisering in die beroepslewe afdwing (Griffin, 1989:26).
Dit noodsaak derhalwe ook deskundige loopbaanoriéntering

binne die Suid-Afrikaanse voorligtingstelsel.

Die’ huidige en baie vinnige veranderinge met die oog op die
“"Nuwe Suid-Afrika" wek enersyds traagheid en onvergenoegd-
heid maar bevorder andersyds angs en neurose, arbeidsfru-
strasie, politieke onrus asook gewelddadige misdaad. Hier-
die negatiewe faktore moet ondervang word in die opvoedkun-
dige verantwoordbare programme van die skool waardeur die
jeugdige opgevoed kan word tot 'n kompeterende, selfverse-
kerde, selfversorgende en arbeidstevrede landsburger wat
bereid sal wees om homself te help eerder as om bakhand te

staan en wag op werksgeleenthede.

Beukes {1985:1) wys daarop dat die meeste van die groeiende
getalle skoolverlaters wat jaarliks by opleidingsinrigtings
inskryf of tot die arbeidsmark toetree, onseker oor hul
beroepskeuse is. 'n Verskeidenheid redes word deur jeugdi-
ges aangevoer oor hul beroepskeuse-onsekerheid. Voorts stel
Beukes (1985:2) dit dat die omvang van die negatiewe effek
van hierdie bercepskeuse-onsekerheid grootliks onbepaalbaar
is. Baie skoolverlaters bevind hulle derhalwe in naskoolse
opleidingsinrigtings, studierigtings en werksgeleenthede
wat nie met hul bekwaamhede, aanleg en belangstellings
coreenstem nie. Volgens Griffin (1989:25) vereis die oplos-
sing van hierdie knelpunt vennootskap tussen die handel en

nywerheid en die onderwys.

WETGEWING EN REGERINGSKENNRISGEWINGS WAT DUI OP DIE NOODSAAK-~
LIRKHEID VAN BEROEPSLEIDING

Wwet 76 van 1984 bepaal in par. 2{1)(d)(iv) "dat die voor-
siening van onderwys op opvoedkundig verantwoordbare wyse
op die behoeftes van die individu en dié van die samelewing
en die eise van ekoncomiese ontwikkeling gerig moet wees, en

rekening met die mannekragbehoeftes van die Republiek hou''.



Bovermelde voorligting kan organisatories in twee verdeel
word, naamlik persoonlike aangeleenthede en landsbehoeftes.
Paragraaf 16(1) van Goewermentskennisgewing R2029 van 12
November 1971 verwys ook na dié twee aspekte. Die persoon-
like aangeleenthede word in par 16(2) en 17 uiteengesit wat
lui: "Par. 17 Voorligting word aan 'n leerling verskaf in
medewerking met die betrokke skoolpersoneel en met inagne-

ming van die wense van die ouers'.

Die eise van ekonomiese ontwikkeling (landsbehoceftes) word

nie verder in die genoemde kennisgewing uiteengesit nie.

Wat die '"mannekragbehoeftes van die land" betref, is daar
in die verlede sekerlik nie voldoende aandag aan hierdie
aspek van opvoedkundige leiding gegee nie. Die hersiene Wet
(Wet 39 van 1967) op Nasionale Onderwysbeleid, bepaal in
par. 2(1)(f) dat: "onderwys verskaf moet word coreenkomstig
die bekwaamheid, aanleg en belangstelling van die leerling
en die behoeftes van die 1land”. Die '"behoeftes van die
land" is daarin steeds nie duidelik uitgespel nie en bly

dus 'n vae begrip.

As een van die gespesialiseerde onderwysdienste, soos be-
skryf in die Witskrif oor Onderwys in die Republiek van
Suid-Afrika (1983), moet diegene wat voorligtingsdienste
aanbied kennis neem van die volgende Regeringsbesluit:

"7.14 Voorligtingsdienste

7.14.1 BAanbevelings deur die Onderwystaakgroep
Na aanleiding van die RGN se aanbevelings oor
voorligtingsdienste in par. 4.13.2 van sy verslag,

het die Onderwystaakgroep in par. 4.14.3 van sy

verslag die volgende aanbevelings gedoen:



'4.14.3 Voorligtingsdienste

(a)

(b)

(c)

(d)

Skoolvoorligting met algemene en
beroepsvoorligting as wisselwerken-
de terreine, vereis gespesialiseer-
de voorsiening. Doeltreffende voor-
siening van voorligting deur middel
van voldoende personeel en die
samelewing vanuit persoonlike,

beroeps- en onderwysperspektief.

Beroepsleiding moet ekonomiese
ontwikkeling en realistiese ge-
leenthede vir leerlinge in aanmerk-
ing neem. Dit kan nie in isolasie

geskied nie.

Voorligtingspersoneel moet gespesia-

liseerde opleiding ontvang.

Organisasie en beheer van voorlig-
ting, die kurrikulum vir voorlig-
ting (die opvoedkundige leiding wat
loopbaanoriéntering insluit)1) en
die voorsiening van skakeling met
betrekking tot wvoorligting, moet
voortdurend hernieu en gekodrdineer
word, en minimum standaarde behoort
bepaal te word. Formele skakeling
tussen onderwysowerhede en die
privaatsektor, met inagneming van
die mannekrag projeksies is nodig
veral met betrekking tot loopbaanin-
ligting.

1) Insetsel deur skrywer.



(e} Streekvoorligtingsentrums, as docel
van die onderwysdienssentrum, is
nodig. In samewerking met bogenoem-
de sentrums behoort publisiteit en
kommunikasie met betrekking tot
algemene en beroepsvoorligtingsbe-
hoeftes, wveral in die media, plaas

te vind.

(f) Fisiese fasiliteite vir voorligting
moet aan bepaalde voorgeskrewe

norme voldoen,

(g} Voorligting moet die basiese begin-
sel van verantwoordelike keusevry-
heid verseker in terme van kulture-
le oriéntering en beroepsgeleent-
hede. Sillablusse behoort soepel
genoeg te wees om hiervoor voorsien-

ing te maak.'
7.14.2 Besluit van die Regering
Die Regering aanvaar die aanbevelings."

UITVLOEISEL VAN DIE 1981 RGN-ONDERSOEK NA ONDERWYSVOORSIEN--
ING

Die RGN-ondersoek na Onderwysvoorsiening in die RSA se
Werkkomitee: Voorligting, het in sy verslag (RGN, 1981(a)
:88) gestel dat die organisasie en beheer van spesifiek
beroepsvoorligting veel te wense oorlaat en dat daar be-
paald ruimte vir verbetering is. Die RGN se verslag 0-158
oor skoolvoorligtingstelsels in die RSA (RGN, 1984:195),
beveel aan dat voorligtingsdienste in drie kategorieé ver-

deel word, naamlik:



(1) 'n algemene skoolvoorligtingsdiens waar opvoedkundige
programme vir alle leerlinge in alle skole deur klas-

en vakonderwysers aangebied word;

(2) 'n gespesialiseerde beroepsvoorligtingsdiens waar
bercepsleiding as 'n gespesialiseerde diens aan alle
leerlinge deur spesifiek opgeleide personeel aangebied

word; en

(3) 'n gespesialiseerde voorligtingsdiens waar voorligting
en hulpverlening aan leerlinge met besondere probleme
deur gespesialiseerde professionele personeel behartig

en gelewer word.

Met spesifieke verwysing na onderwys soos verskaf deur die
Departement van Onderwys en Kultuur, Administrasie: Volks-
raad is gekodrdineerde en ko-funksionerende samewerking van
die vier provinsiale onderwysdepartemente in belang van die
RSA nodig ten einde die ekonomiese benutting van fasilitei-
te en mannekrag te kan verseker. Die Witskrif oor Onderwys-
voorsiening in die RSA (RSA, 1983:37) (par. 7.10.2) verwys
na die Onderwystaakgroepverslag (par. 4.11.1) wat die groot
verantwoordelikheid wat daar op die voorligtingdiens rus,
uitspel. Daar moet gesoek word na 'n "balans tussen 'n
algemeen vormende voorbereidende akademiese onderwys en
algemeen vormende voorbereidende loopbaanonderwys ...met
die o0og op die eise van die mannekragbehoeftes van die
land' (RSA, 1983:37).

Doeltreffende loopbaanoriéntering in oorleg met die huidige
en beroepstendense, kan verantwoorde arbeidstoetrede verse-
ker. Optimale mannekragontwikkeling binne die arbeidswéreld
kan gevolglik beplan en uitgevoer word (vVgl. Griffin, 1981:
25). Die feit dat die mens in die arbeidsituasie, tans en
toenemend in die toekoms, met die tegnologie gemoeid gaan

wees, plaas die klem op die noodsaaklikheid van vroegtydige

voorbereiding daartoe (Kruz & Whelan, 1989:26). Dis moont-
lik deur deskundige tegnologie-georiénteerde beroepsleiding
(Avent, 1988:11).

Dit is noodsaaklik om 'n volledige analise van beroepe en
bercepsvelde te maak ten einde tussen byvoorbeeld ongeskool-
de en geskoolde arbeidsvelde en professionele bercepe te
kan onderskei (Pretorius, 1991:138; vgl. ook Blum &
Balinsky, 1959:406-409). In hierdie verband stel Maree
(1989:90) dit dat die jeugdige in veral skool-, maar ook in
beroepsverband op 'n wetenskaplik en verantwoordbare wyse
georiénteer moet word om die tradisionele arbeidswaardes te
kombineer (Pretorius, 1991:129-130; vgl ook Hutson, 1968:
165). Avent (1988:4-5) wys daarop dat vanaf ouderdom 13
seuns en dogters spesifiek dink oor werk (arbeid) en
nie-werk. Juis daarom is dit nodig dat die jeugdige in die
sekondére skoolfases op 'n gestruktureerde basis nie net
ingelig en voorgelig moet word nie, maar ook die geleent-

heid gegun moet word om sy toekoms te beplan.

Avent (1988:10-16) wys voorts op die impak van gemeganiseer-
de robotte wat in Japanse fabrieke bepaalde werkers se plek
ingeneem het. Onderwysprogramme behoort hoér standaarde te
stel om te voldoen aan nuwe en hoér eise van die veranderen-
de tegnologie van die toekoms, asook aan die gepaardgaande
sosio-ekonomiese gevolge van hierdie veranderinge. Hier kan
byvoorbeeld gedink word aan die toenemende getal werkende
getroude vroue, enkel ouergesinne en so meer. Dit bring
voorts ook nuwe leefstyl- en werkspatrone mee, maar werk
ook werkloosheid in die hand (vgl. Van der Westhuizen en
Hillebrand, 1990:269-270).

DOEL EN TAAK VAN DIE BEROEPSLEIDINGPROGRAM

Die beroepsleidingprogram is primér 'n opvoedingsprogram.
In kort kan die doel en taak van beroepsleiding saamgevat
word as hulpverskaffing, steungewing en begeleiding van die
jeugdige tot beroepsvolwassenheid (Kruger, 1982:38-39).

Algemene en voortgesette steungewing is nodig met die oog
op die opvoeding en gewetensvorming, geleidelike selfstan-
digwording en oriéntering van die jeugdige tot deelname aan
die skool se breé opvoedingsprogram. Dit behels keusegereed-
heid, keuseverantwoordelikheid, optimale selfverwesenliking
en oriéntering wvan die jeugdige ten opsigte van 'n gesonde
lewensbeskouing en 'n realistiese toekomsperspektief (TOD,
1981:58; Kaufman et _al., 1989:142).

Die noodsaaklikheid van werksmotivering, asook 'n arbeids-
ingesteldheid moet reeds in die primére skool se opvoedkun~
dige leidingprogram aan die leerling tuisgebring word. In
opvoedkundige 1leiding gaan dit om die opvoeding, die ocordra
en bybring van kennis asook studiemetodes en -gewoontes. In
beroepsleiding word gepoog om die regte leerintensie en 'n
pesitiewe arbeidsgesindheid te wek en die jeugdige tot
volle psigiese volwassenheid en uiteindelike verantwoorde-
likheid te 1lei (van Niekerk, 1967:43-44; Haasbroek et al.,
1978:10-11). Die kind moet s6 in die beroepsleidingsituasie
deur die onderwyservoorligter begelei word dat hy in sy
totaliteit gevorm word (TOD, 1981:58; van der Stoep en
Louw, 1982:139).

Die berovepsleidingprogram behoort daarom volgens die
RGN~ondersoek na Onderwysdienste se Werkkomitee nr 7 (RGN,
1981(a):72) die volgende dcoelwitte na te streef:

(1) Die jeugdige moet begelei word om te besef dat die
lewe en sy ele persoonlike bestaan betekenisvol is.

{(2) Die jeugdige moet die menswaardigheid van ander re-
spekteer en daarmee medelye hé. ’

(3) Die jeugdige moet gelei word om eties onafhanklike
keuses te maak en op verantwoordelike wyse op te tree.

(4) Die jeugdige behoort volgens 'n bepaalde norm- en
waardesisteem te kan handel. Die kind moet as mens met
die vermo€ om te verander, aanvaar word. Hy beskik oor

'n mate van verantwoordelikheid tot besluitneming.

(5) bDie huis en die skool moet mekaar aanvul. Om 'n verant-
woordbare beroepskeuse te kan maak, moet die beroeps-
keuse gegrond wees op die jeugdige se beroepskennis en
sy selfkennis wat in ooreenstemming met sy moontlik-

hede en beperkinge moet wees.

(6) Inligting oor die jeugdige se skolastiese vordering en
sy persoonlikheidsvorming moet aan die ouers deurgegee

word.

(7) Vir suksesvolle beroepsleiding aan sy leerlinge moet
die onderwyservoorligter die vertroue van sy leerlinge
wen. Hy moet daadwerklik glo dat elke leerling optima-

le beroepsvolwassenheid kan bereik.

Ouers moet gelei word en van raad bedien word oor byvoor-
beeld verkeerde opvoedingshoudings tuis =sodat die nodige
samewerking tussen skool en ouerhuis verkry kan word (vgl,
Van der Stoep en Louw, 1982: 263-265). Kennis ten opsigte
van die kind se agtergrond, sy moontlikhede en beperkinge,
asook sy deelname aan die aktiwiteite op skoolvlak skep

geleenthede vir ouer-onderwysersamewerking (TOD, 1981:59).

Opvoedkundige en beroepsleiding moet hulp en bystand bied
wat by die ontwikkelingsfase van die kind aanpas sodat hy
tot selfinsig, selfkennis en selfbegrip, maar ook selfaan-
vaarding van sy potensiaal kom (Van der Walt, 1979:5;
Lefeuer, 1946:162; RGH, 1981(a}):17).

pit is nodig om die leerling met ‘n probleem of spesiale

bekwaamhede op '

skoolfases) te identifiseer (TOD, 1981:58-59). Volgens die

n vroeé (verkieslik reeds in die primére

RGN--ondersoek na Onderwysvoorsiening in die RSA se Werk-
komitee nr. 7 (RGN, 1981(a):113) moet die probleme gereme-

dieer word of die spesiale bekwaamhede uitgebou word.

Die jeugdige moet gesteun word sodat hy uiteindelik as
volwaardige beroepsvolwassene sy plek in die samelewing kan
inneem (vVan Niekerk, 1967:37; Van Hoose et _al., 1973:44).

In 'n ondersoek oorsee het Kaufman et al. (1989:146-147)
gevind dat 43% van die skole wat by hul ondersoek betrek
is, indiensneming en indiensplasing as hulpdiens aanbied.
'n Aantal probleme wat deur nuwe toetreders tot die arbeids-
mark beleef word, het duidelik geblyk. Leerlinge uit skole
waar so 'n diens gelewer word, het eerder werk gekry as
diegene wat nie so 'n diens tot hulle beskikking gehad het
nie. In die lig van die toenemende werkloosheidsyfer in die
RSA, sal hierdie aspek dringende aandag in die skool se

loopbaanoriénteringsprogram moet geniet.

Deur middel van individuele en groeporiéntering moet die
jeugdige begelei word tot realisering van die onderwys- en
beroepskeuse waarvoor hy op 'n bepaalde stadium te staan
kom. Die leerling moet beskik oor onderwys- en beroepsinlig-
ting, dit kan interpreteer en hy moet begelei word om onder-
wys- en beroepsmoontlikhede te verken sodat hy dit met sy
eie potensiaal in verband kan bring (RGN, 1981(a):113).

Waar die skool se taak berus op die optimum ontwikkeling
van die individu, behoort die opvoedkundige- en beroepslei-

dingprogram te beskik ocor -

(1) dienste om die individuele leerling se ontwikkeling
aan te help (Marais, 1982:12);

(2) fasiliteite en dienste om te sorg dat elke individu
die geleenthede het om take te bemeester en vaardig-
hede te bekom; en

(3) die gepaste handelingswyse om latere eise wat aan hom
gestel sal word, te kan hanteer ((Hutson, 1968:17;
Hamblin, 197B:5; Riehl, 1989:54-59).

In sy begeleiding moet die onderwyservoorligter die jeug-
dige leer om deur middel van relevante en geskikte strate-
gieé realistiese en lewensvatbare probleemoplossende teg-
nieke aan te leer sodat sy beroepskeuse as 'n verantwoord-
bare keuse beskou kan word. Indien die jeugdige se beroeps-
keuse 'n sinvolle aangeleentheid vir hom geword het, besef
die jeugdige die sinvolheid van arbeid ter wille van die
waarde wat hy daaraan koppel. Dit dryf hom voort tot krag-
tige toekomsgerigtheid (van Niekerk, 1980:33; Hamblin,
1978:9-10; Van Loggerenberg, 1980:3-4).

Dit 4is die ideaal om 'n opvoedkundige proses daar te stel
wat die individuele leerling/jeugdige help om die beste
moontlike lewensaanpassings te maak sodat hy as gebalanseer-
de mens toegerus is vir die suksesvolle hantering van die
beroeps-, geestelike, Ffisiese en sosiale wéreld. Die be-
roepsleidingprogram moet poog om die individuele leerling
te begelei tot 'n welaangepaste, tevrede, gelukkige en
eerlike arbeider in diens van homself, sy medemens, sy
gemeenskap, sy land, sy volk en sy God. Die jeugdige is in
sy totaliteit 'n individu wat tot sy volle potensiaal moet
ontwikkel, groei, toegerus en gevorm word (Marais, 1982:
12-13).

Die belangrikheid van bercepsleiding is daarin geleé& dat
dit die leerling =~

se sekuriteitsgevoel versterk;
sy natuurlike nuuskierigheid stimuleer;
sy bercepshorisonne verbreed; en

* % X %

lei tot die verdien van 'n eerlike inkomste (Marais,
1982:40).

Alhoewel die beroepskeuse sentraal staan, moet in gedagte
gehou word dat hulpverlening tot beroepsvolwassenheid die
uiteindelike doelstelling van beroepsleiding 1is (Sauer,
1986:1). Vir hierdie rede 1is dit nodig dat die jeugdige
deur persoonlike betrokkenheid, sinvol tot self- en beroeps-
verkenning gelei word in die maak van 'n selfstandige be-

roepskeuse.

Beroepsleiding as komponent van die opvoedkundige leiding-
program

Ter verwerkliking van die gestelde doelstellings van
beroepsleiding is 'n formele en omvattende opvoedkundige
leidingprogram deur die Transvaalse Onderwysdepartement

opgestel en by sekondére skole implementeer.

So 'n program, soos reeds in hoofstuk 3 bespreek, veron-

derstel onder andere die aanstelling van toepaslik opge-

leide personeel (onder meer onderwyservoorligters), die

voorsiening van fisiese fasiliteite en dienste, skool-
'

roostertyd en 'n sillabus met inhoude wat in die bepaalde
standerds hanteer moet word.

Toekomstigheid as doel van die beroepsleidingprogram

Binne die beroepsleidingprogram moet toekomsgerigtheid
voortdurend in gedagte gehou en nagestreef word sodat die
onderwyskundige en beroepsgeleenthede aan die jeugdige
bekend gestel kan word. In hierdie toekomsgerigtheid moet
die Jjeugdige enersyds homself realisties evalueer en
andersyds sy persoonlike behoeftes binne 'n bepaalde
waardestelsel plaas sodat hy kan uitreik na die beroeps-
wéreld (Lindhard et al., 1985:18).

Elke mens het behoefte aan selfverwesenliking (Sonnekus,
1977:9-10). Soos enige opvoeder binne 'n opvoedingsitua-

sie, word dit van die onderwyservoorligter verwag om

binne die beroepsleidingsituasie die nuuskierigheid en
leergierigheid van die jeugdige positief aan te wend ter
bevordering van sy behoefte aan selfverwesenliking. Hier-
deur verkry hy sekuriteit en kan hy met die volwassene
identifiseer in sy strewe na prestasie en erkenning (Son-
nekus, 1977:10; Marais, 1982:15).

Liggaamlikheid as doel

Die 3jeugdige beleef veral in die sekondére skoolfases
ingrypende liggaamlike veranderings wat hy intens beleef
(Beets, 1974:57). Dit verg sy aandag en hy raak maklik
daarmee gepre-okkupeerd. Hierdie pre-okkupasie met sy
liggaam vorm sy liggaamsbeeld wat verder bydra tot die
vorming van sy selfkonsep en selfbeeld. Dit word onder

meer sigbaar in sy -

skolastiese prestasies;
spel en speelpatroon;

sosiale aanpassings;

* % ¥ #

persoonlikheidspatrone (aggressie, impulsiwiteit,
ens.); en

* aanpassingsvermoé (Hurlock, 1978:124-125).

Deur sy liggaam tree die mens toe tot die leefwéreld en
vorm hy verskillende verhoudings {(Van den Bergh, 1987:43;
Van Rensburg, 1983:126) en rig hy hom onder andere tot
homself in sy adolessente jare. Die adolessent ondergaan
tegelykertyd fisiese en psigiese ontwikkeling wat weder-
syds op mekaar inwerk tesame met die ontwikkeling van die
kognitiewe, die kenlewe, die strewingslewe, die emosione-
le, die sosiale, asook die morele ontwikkeling (Van
Rensburg, 1983:126; Barnard et __al., 1977:290-305). Die
corsaak van baie wanaanpassings kan herlei word tot die
wyse waarop die jeugdige sy 1liggaam beleef of ervaar
(Barnard et_al., 1977:293).

Binne die beroepsleidingsituasie mogt die onderwyservoor-
ligter nie net bewus wees van die liggaamsveranderinge en
-bewustheid van die jeugdige nie, maar hy moet die jeug-
dige positief daarteenocor instel. Die jeugdige se positie-
we houding en gesindheid jeens sy liggaamsvermoé& is onont-
beerlik in die beroepsleidingsituasie (van den Bergh,
1987:43). Die begryping deur en die positiewe aanvaarding
van sy liggaam dra by tot die jeugdige se positiewe ar-
beidsgesindheid wat weer die grondslag van sy beroeps-
keuse, beroepsvolwassenheid en sy beroepsbeoefening vorm
(vgl. Van 2yl, 1975:229).

vanweé sy aard, is die mens in sy leefwéreld. Deur sy
liggaam, wat nie los van sy geestelike moontlikhede staan
nie, gee hy sin en betekenis aan sy wéreld. Daar is geen
ander manier waarop hy hom tot sy wéreld kan rig nie
(Joubert, 1975:54-55). Die jeugdige moet wel deeglik met
sy liggaamlikheid rekening hou ten einde 'n verantwoord-
bare beroepskeuse te kan maak (Van Rensburg, 1983:126-
127). Liggaamlike gesteldhede soos motoriese vaardighede,
praktiese vermoé&€, gesondheid en liggaamlike voorkoms is
nie net betekenisvol nie, maar is ook medebepalend in die
mens se beroepskeuse. Fisieke gebreke kan verder ook die
beroepskeusemoontlikhede beperk en daarom moet die klem
in die beroepsleidingsituasie onder andere op al die
positiewe moontlikhede val en op die wyse(s) waarop dit
kan realiseer (Joubert, 1975(a):54).

Selfbeeld as doel

Beroepskeuse is in noue verband met 'n persoon se leef-
wyse verweef. Die jeugdige leer om homself te verstaan
deurdat hy basiese vaardighede ontwikkel. Hierdeur kan
hy sy moontlikhede, maar ook beperkinge ontdek (Fourie,
1974:33).

Deur selfaktiwiteit en die gebruik van sy aangebore
lewenskragte vind innerlike ontwikkeling plaas en vorm
hy sy selfbeqld. Alle leer berus op selfaktiwiteit wat
dan aan die Jjeugdige binne die beroepsleidingsituasie
die geleentheid bied om later as volwassene 'n waardige
arbeider en beroepsbecefenaar te kan wees (Marais,
1982:13; Engelbrecht, 1988:35-36).

Sosiaal - individualiteit as doel

Die 1individu is die spil waarom alles in die opvoedkun-
dige leidingprogram draai. Nie slegs moet die individue-
le 1leerling deur die opvoeder verstaan word nie, maar
ook die geleentheid gebied word om homself te verstaan.
Terselfdertyd moet hy as unieke individu, as geskape
skepsel van God gerespekteer word. As sodanig neem hy
'n besondere plek in en staan hy in 'n besondere ver-
houding tot God en sy medemens (Marais, 1982,:16). In
hierdie verband is dit dan ook nodig vir die onderwyser-
voorligter om die jeugdige so te begelei dat hy die
geleentheid kry om binne die groep saam te werk, saam
te beplan, saam te leer en so meer (Smit, 1980:6-9;
Watts 1988:478).

Op hierdie wyse doen die jeugdige persoonlike ervarings
op en verkry hy onderlinge vertroue in sy medemens deur
naasteliefde, samewerking, hulpvaardigheid, verdraag-
saamheid, medemenslikheid en wellewendheid te ervaar
(Marais, 1982:16; Rom. 12; 1 Kor. 13 en Gal. 5)

Elke mens sluit sosiale verhoudings met ander mense. As
sosiale wese het die jeugdige daarom behoefte aan sosia-
le betrokkenheid wat sosiale interaksie moontlik maak.
Dit 1is die taak van die onderwyservoorligter en opvoe-
der om die jeugdige te help en om die belangrikheid van

kwalitatiewe sosiale verhoudings by die jeugdige in te

skerp (Efesiérs 5 en 6), aangesien sosiale verhoudings
in bykans alle beroepe 'n noodsaaklike vereiste is in

die handhawing van gesonde arbeidsverhoudinge.

Geslagsrol en -identiteit as doel

Geslagsrol word aangeleer en daarom is die kultuur en
sosiale milieu van deurslaggewende belang vir die kind
se geslagsrolaanvaarding. So bepaal die voorbeeld van
die ouer die kind se geslagsrolidentifikasie (Beets,
1974:158-160). Positiewe identifikasie met die vader-
figuur word vergemaklik wanneer die vader die seun
erken, respekteer en menswaardig behandel (vgl. Ef. 6}.
Dieselfde geld vir die moeder-dogter-verhouding in die
vestiging van die vroulike geslagsrol by die dogter.
Dit is egter ook nodig vir die kind om met die ouer van
die teenocorgestelde geslag te identifiseer. Van Niekerk
(1982:26) stel dat die identiteitsvestiging van die
jeugdige deur sy hele lewe ontwikkel en dat verskeie
persone in sy lewe dit beinvloed of daaraan gestalte

gee.

Tydens die primére skoolfase raak die kind al hoe meer
gesosialiseer en raak kodperatiewe aktiwiteite al hoe
meer prominent (Barnard et al., 1977:280). Groepidenti-
fikasie dien as dryfveer vir sosiale interaksie in
veral die pre-puberfase (Barnard et _al., 1977:282;
Beets, 1974:159-160).

Binne die beroepsleidingsituasie ('n kommunikasiesitua-
sie), moet en behoort die onderwyservoorligter as ge-
slagsrolidentifikasiemodel met die Jjeugdige te kan
kommunikeer (Geo-Jaja, 1989:84) en 'n opvoedingsituasie
stig. Die onderwyservoorligter as inisieerder van hier-
die verhouding, is verantwoordelik vir die skep en die
daarstel van interne en onderlinge vertroue (Sonnekus
en Ferreira, 1979:292-294) wat aanleiding gee tot on-

voorwaardelike wedersydse aanvaarding. Die opvoeder
vervul 'n belangrike rol in die kind se sosialisering

en sy geslagsrolidentifikasie (Engelbrecht, 1988:47).

ARan die einde van sy sekondére skoolloopbaan, nadat sy
geslagsrol redelik sterk gevestig is, word die jeugdige
se selfaktualisering meer moontlik. van Niekerk (1982:
27) wys daarop dat gevestigde identiteit op realistiese
selfkonsep dui en dat die jeugdige behoort te weet

waartoe hy in staat is.

Wiechers (1990:12-13) stel die volgende vraag: “Why do
promising young people academically and careerwise fail
to live up to expectations in adult life?'" Hy toon aan
dat gebrekkige advies die grondslag hiervan vorm en dat
die vrou se sosiale status eerder deur haar man se
berocep bepaal word as deur haar tersiére opleiding. Aan
die anderkant wys Engelbrecht (1988:47) egter daarop
dat vroue wat in tradisionele manlike beroepe staan, se
persoonlikhede korreleer met dié van hul manlike ewe-

knieé.

Geborgenheid as doel

Volgens Gous en Jacobs (1980:17-18) word die jonger ado-

lessent gekenmerk deur veranderinge wat aanpassings verg,

naamlik hy -

* % X X *

raak meer bewus van homself;

leer homself Kken in die persoonlike en sosiale rolle
wat hy beklee;

ontwikkel sy beroepsbelangstelling;

soek aanvaarding binne die portuurgroep;

begin belangstel in heteroseksuele verhoudingslewe;
ervaar liggaamlike veranderinge intens;

ervaar groter druk op sy intellektuele vermoé&ns; en

* ervaar konflik tussen realiteit en idealisme en evalu-
eer dan alles binne 'n bepaalde egoistiese waardesis-
teem.

Geborgenheid wek sekuriteitsbelewing, gemoedsrus en ver-
troue. Dit kan toegeskryf word aan geloof in iets,
iemand/Iemand wat sorg vir die veiligheid, die bewaring
en die beskerming van dit wat kosbaar is (Van 2yl, 1975:
231-232).

Die wesenlike van die opvoedingsgebeure is in die opvoe-
dingsverhouding ingebed. Laasgenoemde word gekenmerk deur
wedersydse aanvaarding en liefde, asook deur die skeppen-
de aandeel van sowel opvoeder as opvoedeling aan die
opvoedingsgebeure (Visser, 1987:333; Van Zyl, 1975:251).

Die wesenlike struktuur van die opvoedingsverskynsel
binne die beroepsleidingprogram 1is daarin geleé& dat die

jeugdige -~

begelei en gehelp mpet word tot heroepsvolwassenheid;

* volgens bepaalde norme in sy volwassewording begelei
moet word; en

* s5elf ook 'n aktiewe aandeel aan sy volwassewording
moet hé (Garbers, 1972(a):9).

Arbeidsverantwoordelikheid as doel

Arbeid en werk verruim en verryk die mens se gees
{Marais, 19B2:18). Elke kind moet vroeg reeds ervaar dat
hy opgercep 1is tot taakvervulling en dat hy hom binne 'n
arbeidswéreld bevind (Visser, 1987:331 en 347). Die be-
grip '"arbeid” dui op menslike aktiwiteite wat op 'n nut-
tige doel gerig 1is (Swanepoel, 1977:480; watts, 1988:
480). Dit het te doen met dié menslike van menswees en
staan in diens van die mens. Enersyds moet die mens deur
sy medemens gehelp word en andersyds moet hy met sy mede-

mens rekening hou ten einde enige positiewe resultate in

sy arbeid te kan ervaar. Hy verrig arbeid as individu of
as mede-~arbeider. Sy arbeid word deur sy persoonlikheid
en deur die medewerking van sy medemens moontlik gemaak
(Engelbrecht, 1988:28-29; vVan Niekerk, 1982:27-30).
Norton (1988:23-25) wys daarop dat die kontemporére pro-
bleem in die handel en die nywerheid, sowel as die wéreld

van werk toenemend met die '"troubled worker' te doen kry.

Bercepsverantwoordelikheid as doel

Om die skool se aandeel met betrekking tot beroepsverant-
woordelikheid as doel aan te toon, is dit nodig om te let
op die beroepsgerigte komponent van die onderwys waar
groot klem geplaas word op gesindhede, kennis en vaardig-
hede wat in die breé& arbeidswéreld benodig word. Beroeps-
leiding moet gemik wees op die individu. bie individu se
gesindhede, sy kennis en die vaardighede wat hy sal beno-
dig om aan al die vereistes van die een of ander spesifie-
ke beroep te voldoen, moet as doel gestel word (DOK,
s5.a.,:2; Baker, 1987:13).

Arbeid is in die Bybel gefundeer (vgl. Gen. 1:28; Gen.
3:19; Spreuke 6:6-9). Dit is om hierdie rede dat die kind
moet weet dat arbeid 'n opdrag van God is ten einde ook
die bewustheid van die beroepswéreld en die gepaardgaande
beroepsvolwassenheid by die kind te ontwikkel (vgl.
Marais, 1982:40).

Etiese verantwoordelikheid as doel

Sedelikheid dui op 'n gewetensaangeleentheid. Arbeid as
sedelike handeling verg dat die mens hom volgens sy ge-
wete rig en sy wilslewe versterk om oor die onbehoorlike
te heers (Swanepoel, 1977: 138). bie jeugdige moet tot 'n
eie gewetensvorming opgevoed word. Hy moet gesteun word
om insig in die sin van 'n behoorlike norm- en waardesis-

teem te verwerf (Kruger, 1977:240-243).

'm Persoon kan hom in 'n situasie bevind waar hy gedwing
word om 'n etiese, maar veral 'n besluit van 'n sedelike
aard, te moet neem. So ‘n persoon moet 'n geestelik-sede-
like wese wees met 'n eie skuldgevoel en -besef wat hom
toerekenbaar maak vir sy dade (vgl. Gen. 3:7-11, Jona 2).
Om hierdie rede moet die jeugdige tot selfkennis en insig
begelei word sodat hy sy eie beslissings kan maak. Marais
(1982:17) stel dit dat die mens en daarom ook die kind 'n
redelike wese is., Die jeugdige moet toegerus en gevorm
word sodat hy kennis van die goeie kan bekom en om dit
volgens die liefdesgebod soos deur Christus vervul, uit
te 1leef. In hierdie proses kweek hy sekere goeie sedelike
gewoontes, houdings en gesindhede aan. Dit stel hom in
staat om te ontwikkel tot 'n gebalanseerde persoon met
die gewenste en goeie karaktertrekke. Die mens ontplooi
sy bekwaamheid om sy lewenstaak te vervul. Die lewenstaak

omsluit veel meer as beroepsarbeid (Baker, 1989:17-18).

"t )

n Qorskatting van die bercep as sodanig lei tot 'n
verskraling van die lewenstaak. Wie hom egter nie as deel
van sy lewenstaak kan aanvaar nie, kan hom nie met oor-

gawe daaraan wy nie'. (Van Zyl, 1968:22).

Swanepoel (1977:195-196) stel dit dat die kind gesteun
moet word tot volwaardige beroepsvolwassenheid. Hy moet
nie net opgevoed word tot die inhoudelike en die aard van
die besondere rigtings van die beroepslewe nie, maar ook

oor die besondere betekenis van arbeid,

Religieusheid vanuit 'n Christelike perspektief as doel

Die religiesuse vorming van die kind vorm die basis en
einddcoel van die opvoeding omdat dit alle aspekte van die
mens omsluit. Die religieuse bepaal ook die opvoeder se
lewensuitgangspunte (Kruger, 1977:82). Dit is die taak
van die Christen opvoeder om die Christelike geloofsin-
houde aan die 3jeugdige deur te gee, dit te ontsluit en
voor te lewe (Deut. 6:4-15; wvgl. o0k Landman et al.,

1975:99). Geen opvoeding kan religieus neutraal staan
nie. Dit veronderstel dat die Christen onderwyservoor-
ligter en opvoeder nie slegs vertroud moet wees met die

Christelike norme nie, maar dat hy ook '

n normatief-ge-~
bonde lewe moet lei sodat hy die regte leiding kan gee en
kan dien as identifikasiemodel vir die jeugdige met wie
hy opvoedkundige bemoeienis maak (Hoffman, 1978:12-13),
In die Christendom 1lé die behoefte daarin dat die Chris-
ten opvoeder 'n besondere roeping het om die jeugdige
volgens Christelike beginsels van die volwassene se
geloofsbelydenis en sy doopbelofte op te voed (vgl, Ps.
144:12). Gebeur dit nie, kan allerlei probleme vir die
kind ontstaan veral ten opsigte van die etiese en morele
standaarde wat insig in die diepere sin van die lewe gee

{(Kruger, 1977:67).

Die Skepper se opdrag aan die mens, volwassene sowel as
nie-volwassene, 1is juis om die aarde te onderwerp en dit
te beheers (vgl. Gen. 1:28-31). "Die beginsel van die
wysheid is die vrees van die Here en kennis van die Hei-
lige is verstand"” (Spreuke 9:10 Ou vertaling). Vergelyk
dit met die HNuwe Vertaling, 1983, - "Wysheid begin met
die dien van die Here; wie die Heilige ken, het werklik

' Die Christen onderwyservoorligter moet getrou aan

insig.’'
sy Christelike roeping wees en hy moet sy Godopgelegde
taak met die nodige Christelike verantwoordelikheid
bejeen en uitvoer. Hy moet die jeugdige lei tot 'n Chris-
telike wéreld- en lewensbeskouing. Sonnekus en Ferreira
{(1979:388-390) stel dit dat die Christen onderwyser deur
sy onderrig, sin en betekenis aan Christelike norme en
medemenslike verhoudings gee. Volgens Wet 39 van 1967, is
die onderwyservoorligter verplig om Bybelse kenwaarhede
in sy bercepsleidingspraktyk wuit te 1lé en dit voor te
leef. Die jeugdige moet toenemend besef dat al sy ocortuig-
ings in die Bybel gefundeer is. Die jeugdige moet toene-
mend by magte wees om in diens van God en tot diens aan
God te kan kies. Hy moet tot vryheid en verantwoordelik-

heid gelei word. Die jeugdige moet opgevoed word tot die
besef dat God Sy Skepping beheers (vgl. Spreuke 3:19 en

20; ook Joubert, 1975:111-112).

Sosiaal-politieke verantwoordelikheid as doel

Een van die beroepsvoorligtingstake is om 'n verspreiding
van werkers in die arbeidsmark te bewerkstellig na gelang
van die maatskaplike en landsbehoeftes (vgl. bespreking

onder par 4.3).

Daar bestaan 'n verband tussen beroepskeuse en maatskap-
like behoeftes. In twee ondersoeke wat 30 jaar gelede in
Wes-Pensylvania uitgevoer is, is gevind dat betekenisvol-
le veranderinge in die beroepstruktuur plaasgevind het,

naamlik 'n afname van landbou- en ongeskoolde werkers en

'n toename van werknemers in die professionele, besig-
heids- en die diensleweringsberoepe (Hutson, 1968:153-
154). Toenemende meganisasie, outomatisasie en die
elektronika het vele beroepe laat verdwyn, terwyl talle
nuwe beroepe na vore gekom het. Leerlinge het begin om
langer op skool te bly en hoér skolastiese kwalifikasies
verwerf. Tereg stel Lindbekk (1989:21) die vraag: ".

are we entering a situation where further education is
necessary for employment, especially in the case of young

people?"

Die toenemende probleem van werkloosheid, ekonomiese
resessie en groter wordende afstand tussen arm en ryk het
tot gevolg dat ondersoeke in verskeie lande met betrek-
king tot die '"verberoeping' van sekondére onderwys gedoen
is. Hierdie beroepsgeoriénteerde onderwys is daarop gemik
om die skoolverlater te help tot self-indiensneming of om
bepaalde beroepsvelde te kan betree. Hoewel veral werk-
loosheid onder die jeug politieke momentum aan beroeps-
gerigte onderwys kan gee en aan bepaalde politieke ideo-
logieé gekoppel kan wees, is daar tog 'n mate van regver-

diging vir die praktiese beroepsgerigte skoolvakke

(Lindbekk, 1989:27; Lauglo & Lillis, 1988:3). Lauglo en
Lillis (1988:10) sé voorts '"Hence the thrust of vocatio-
nalisation policies 1is to graft vocational elements into
a curriculum that remains predominantly academic'". Vol-
gens die Waltersverslag (DOK(AV), 1990:48-49) hou beroeps-
onderwys nie verband met die geldende arbeidsmark nie. In
hierdie verband behoort die kurrikulum meer relevant te

wees met die oog op beroepsgerigte mannekraglewering.
SAMEVATTING

In hierdie hoofstuk is gepoog om die teoretiese fundering
van die doel en taak van die beroepsleidingprogram te be-
spreek. Daar 1is ook gelet op die aard en wese van die be-
roepsleidingprogram. Uit die 1literatuur blyk dit dat daar
'n behoefte aan loopbaanoriéntering bestaan - veral met
betrekking tot die beroepsvolwassewording van die sekondére
skoolleerling. Dit het ook geblyk dat beroepsleiding 'n eie
aard en wese het, maar dat dit nie losgemaak kan word van

die basiese obvoedingshandeling nie.





